ხელშეკრულება
eduroam მომსახურების შესახებ

ქ. თბილისი                                                                                                                                   “___” _______________ 2020 წ.

ააიპ საქართველოს სამეცნიერო-საგანმანათლებლო კომპიუტერული ქსელების ასოციაცია ”გრენა” (საქართველოში eduroam ინფრასტრუქტურის მენეჯერი შემდგომში „გრენა”), რომლის იურიდიული მისამართია: უნივერსიტეტის ქუჩა 9, 0186 თბილისი, საქართველო (ფაქტიური მისამართი: ჭოველიძის ქუჩა 10, 0108, თბილისი, საქართველო), მისი უფლებამოსილი წარმომადგენლის აღმასრულებელი დირექტორის რამაზ ქვათაძის სახით

და
[bookmark: OLE_LINK89][bookmark: OLE_LINK90][bookmark: OLE_LINK91]__________________________________________________________________________ (eduroam სერვისის პროვაიდერი ორგანიზაცია შემდგომში ”ორგანიზაცია”), რომლის იურიდიული მისამართია: _______________________________________________________, თბილისი, საქართველო მისი უფლებამოსილი წარმომადგენლის _________________________________________________________ სახით, ორივე ერთად წოდებული როგორც „მხარეები“, ვმოქმედებთ რა საქართველოს კანონმდებლობის და საკუთარი წესდების თანახმად, ვთანხმდებით შემდეგზე.

1. ხელშეკრულების საგანი
1.1. გრენა, როგორც eduroam (საგანმანათლებლო როუმინგი - ინტერნეტ როუმინგის დაცული სერვისი) ინფრასტრუქტურის მენეჯერი საქრთველოში, უზრუნველყოფს ორგანიზაციის ჩართვას eduroam-ში.
1.2. ამისათვის ორგანიზაციამ გრენა-ს სპეციალისტების დახმარებით უნდა მოამზადოს მომხმარებელთა აუტენტიფიკაციის და მონაცემების ბაზა და მოახდინოს WiFi (უსადენო) ინფრასტრუქტურის შესაბამისი კონფიგურაცია.
1.3. eduroam სერვისის მომხმარებელი შეიძლება იყოს ორგანიზაციის თანამშრომელი ან სტუდენტი.

2. მხარეთა უფლება-მოვალეობანი
2.1.	გრენა იღებს ვალდებულებას:
2.1.1.	ევროპული eduroam  კონფედერაციის პოლიტიკის შესაბამისად უზრუნველყოს ორგანიზაციის ჩართვა eduroam-ში.
2.1.2.	გაუწიოს კონსულტაცია და დახმარება ორგანიზაციას eduroam სერვისის მომხმარებელთა ბაზის შექმნაში და WiFi ინფრასტრუქტურის კონფიგურაციაში.
2.1.3.	გაუწიოს კონსულტაცია ორგანიზაციას eduroam სერვისის გამოყენების დროს წარმოქმნილი პრობლემის გადაწყვეტაში.
2.1.4.	შეატყობინოს ორგანიზაციის მიერ გამოყოფილ საკონტაქტო პირებს eduroam სერვისთან დაკავშირებული სიახლეების შესახებ.
2.1.5. გრენა-ს საკონტაქტო პირების ცვლილების შემთხვევაში აცნობოს ეს ინფორმაცია ორგანიზაციას.
2.2.	გრენა უფლებამოსილია:
2.2.1.	აუცილებლობის შემთხვევაში, რათა უზრუნველყოს eduroam სერვისის გამართული ფუნქციონირება და კიბერ უსაფრთხოება ქვეყნის მასშტაბით შეაჩეროს ორგანიზაციისთვის სერვისის მიწოდება. შეტყობინება ამის შესახებ გაეგზავნება ორგანიზაციის საკონტაქტო პირებს.
2.3.	ორგანიზაცია იღებს ვალდებულებას:
2.3.1.	შექმნას ორგანიზაციის eduroam სერვისის მომხმარებელთა ბაზა და განახორციელოს WiFi ინფრასტრუქტურის კონფიგურაცია.
2.3.2.	განახორციელოს eduroam სერვისის შეუფერხებელი მიწოდება ორგანიზაციის მომხმარებლებისათვის და ორგანიზაციაში სტუმრად მყოფი პიროვნებებისთვის ვისაც გააჩნია eduroam ექაუნთი.
2.3.3.	შეატყობინოს გრენა-ს მიერ გამოყოფილ საკონტაქტო პირებს ორგანიზაციაში eduroam სერვისთან დაკავშირებული პრობლემის შესახებ და იზრუნოს მისი დროულად აღმოფხვრისთვის.
2.3.4.	ორგანიზაციის საკონტაქტო პირების ცვლილების შემთხვევაში აცნობოს ეს ინფორმაცია გრენა-ს.
2.4.	ორგანიზაცია უფლებამოსილია:
2.4.1.	შეუჩეროს ორგანიზაციის მომხმარებელს eduroam სერვისით სარგებლობის უფლება, თუ იგი პრობლემას უქმნის ორგანიზაციაში eduroam სერვისის გამართულ ფუნქციონირებას. შეტყობინება ამის შესახებ გაეგზავნება მომხმარებელს.
3. საკონტაქტო პირები
3.1.	გრენა-ს საკონტაქტო პირი eduroam-თან დაკავშირებულ ორგანიზაციულ საკითხებში: ირაკლი გედევანიშვილი, ტელ.: 2250590, ელ-ფოსტა: irakli@grena.ge
3.2. 	გრენა-ს საკონტაქტო პირი eduroam-თან დაკავშირებულ ტექნიკურ საკითხებში: თემურ მაისურაძე, ტელ.: 2250590, ელ-ფოსტა: temur@grena.ge
3.3.	ორგანიზაციის საკონტაქტო პირი eduroam-თან დაკავშირებულ ორგანიზაციულ საკითხებში:
3.4.	ორგანიზაციის საკონტაქტო პირი eduroam-თან დაკავშირებულ ტექნიკურ საკითხებში:

4. ხელშეკრულების მოქმედების ვადა და პირობები
4.1.	ხელშეკრულება ძალაშია 2020 წლის ____________________ და მოქმედებს 2020 წლის ________________ ჩათვლით.
4.2.	თუ მხარეები, ხელშეკრულების ვადის დასრულებამდე 1 (ერთი) თვით ადრე მაინც ერთმანეთს არ აცნობებენ მისი შეწყვეტის შესახებ, ხელშეკრულების მოქმედება გრძელდება ერთთვიანი პერიოდებით.
4.3.	გრენა-ს მიერ ორგანიზაციის ჩართვა eduroam-ში ხორციელდება ევროკომისიის EaPConnect პროექტის ფარგლებში და ის უფასოა ორგანიზაციისთვის.
4.4.	ორგანიზაციას არ აქვს უფლება გადაახდევინოს მომხმარებელს გადასახადი eduroam-ით სარგებლობისთვის.

5. ფორს-მაჟორი
5.1.	ამ მუხლის მიზნებისათვის ”ფორს-მაჟორი” ნიშნავს მხარეებისათვის გადაულახავ და მათი კონტროლისაგან დამოუკიდებელ გარემოებებს, რომლებიც არ არიან დაკავშირებული მხარეების შეცდომებსა და დაუდევრობასთან და რომლებსაც გააჩნია წინასწარ გაუთვალისწინებელი ხასიათი.
5.2.	ფორს-მაჟორული გარემოებების დადგომის შემთხვევაში ხელშეკრულების დამდებმა მხარემ, რომლისთვისაც შეუძლებელი ხდება ნაკისრი ვალდებულებების შესრულება, დაუყოვნებლივ უნდა გაუგზავნოს მეორე მხარეს წერილობითი შეტყობინება ასეთი გარემოებების და მათი გამომწვევი მიზეზების შესახებ. თუ შეტყობინების გამგზავნი მხარე არ მიიღებს მეორე მხარისაგან წერილობით პასუხს, იგი თავისი შეხედულებისამებრ, მიზანშეწონილობისა და შესაძლებლობისდა მიხედვით აგრძელებს ხელშეკრულებით ნაკისრი ვალდებულებების შესრულებას და ცდილობს გამონახოს ვალდებულებების შესრულების ისეთი ალტერნატიული ხერხები, რომლებიც დამოუკიდებელი იქნებიან ფორს-მაჟორული გარემოებების ზეგავლენისაგან.

6. ხელშეკრულებაში ცვლილებების შეტანა
6.1.	ხელშეკრულების დამდებ არც ერთ მხარეს არა აქვს უფლება ცალმხრივად შეცვალოს ხელშეკრულების პირობები.
6.2.	თუ რაიმე წინასწარ გაუთვალისწინებელი მიზეზების გამო წარმოიშობა ხელშეკრულების პირობების შეცვლის აუცილებლობა, ცვლილებების შეტანის ინიციატორი ვალდებულია შეატყობინოს მეორე მხარეს შესაბამისი ინფორმაცია წერილობით.
6.3.	ხელშეკრულების პირობების ნებისმიერი ცვლილება უნდა გაფორმდეს ხელშეკრულების დანართის სახით, რომელიც ჩაითვლება ხელშეკრულების განუყოფელ ნაწილად.

7. დავათა განხილვის წესი
7.1.	ამ ხელშეკრულების შესრულების დროს წამოჭრილი ყველა დავა შეძლებისდაგვარად გადაწყდება მხარეთა შორის მოლაპარაკების გზით.
7.2.	შეთანხმების მიუღწევლობის შემთხვევაში დავა გადაწყდება სასამართლოს მეშვეობით, მოქმედი კანონმდებლობის შესაბამისად.

8. დამატებითი პირობები
8.1.	წინამდებარე ხელშეკრულების მოქმედების მთელი პერიოდის განმავლობაში არც ერთ მხარეს არ აქვს უფლება მეორე მხარისაგან წერილობითი თანხმობის გარეშე თავისი უფლებები და ვალდებულებები გაასხვისოს ან გადასცეს მესამე პირს.
8.2.	წინამდებარე ხელშეკრულების მოშლა შესაძლებელია, თუ ერთ-ერთი მხარე არღვევს წინამდებარე ხელშეკრულებით გათვალისწინებულ პირობებს და ზიანს აყენებს მეორე მხარეს. ხელშეკრულების მოშლის გადაწყვეტილების შესახებ ერთ-ერთი მხარე ატყობინებს მეორე მხარეს 10 (ათი) სამუშაო დღით ადრე.
8.3. 	ურთიერთშეთანხმების საფუძველზე ხელშეკრულების შეწყვეტა შესაძლებელია ნებისმიერ დროს.
8.4.	ხელშეკრულებაში დამატებებების და/ან ცვლილებების შეტანა შესაძლებელია ორივე მხარის წერილობითი თანხმობით.
8.5. 	ხელშეკრულება შედგენილია ქართულ ენაზე ორი თანაბარი იურიდიული ძალის მქონე ეგზემპლარად ეგზემპლარად (ერთი - გრენას, ერთი - ორგანიზაციას).


მხარეთა იურიდიული მისამართები და საბანკო რეკვიზიტები

   “გრენა”                                                                                              “ორგანიზაცია”

საიდენტიფიკაციო კოდი: 204931654
იურიდიული მისამართი: უნივერსიტეტის ქუჩა 9, 0186 თბილისი, საქართველო
ფაქტიური მისამართი: ჭოველიძის ქუჩა 10, 0108, თბილისი, საქართველო
ტელ.: 2250590; ფაქსი: 2912952
ელ-ფოსტა: contact@grena.ge

